
Տեղական ինքնակառավարման մարմինների հարգելի ներկայացուցիչներ.
Տեղական ինքնակառավարման օրվա կապակցությամբ սրտանց շնորհավորում եմ Ձեզ՝ Տեղական ինքնակառավարման 22 ամյակի առթիվ: 1996 թվականին Հայաստանի Հանրապետությունում տեղի ունեցան տեղական ինքնակառավարման մարմինների առաջին ընտրությունները և պաշտոնապես ուժի մեջ մտավ ,,Տեղական ինքնակառավարման մասին,, Հայաստանի Հանրապետության օրենքը, որը հիմք հանդիսացավ տեղական ինքնակառավարման համակարգի կայացմանը:  Շնորհավորում եմ նաև համայնքների բնակիչներին, Տեղական ինքնակառավարման օրն  տոն է նաև նրանց համար, որովհետև ՏԻ մարմինները ձևավորվում են նրանց վստահության քվեով և կոչված են լուծելու համայնքի բնակիչների սոցիալական, կենսական, կրթական և համայնքային նշանակության խնդիրները: Երկրի կայուն զարգացումը պայմանավորված է նաև համայնքների զարգացածության ու կազմակերպվածության հանգամանքով: Համոզված եմ, որ տեղական ինքնակառավարման համակարգի շարունակական զարգացումը ժամանակի հետ նպաստելու է ՏԻ մարմինների առավել արդյունավետ գործունեությանը: Եվս մեկ անգամ շնորհավորում եմ բոլորիս Տեղական ինքնակառավարման օրվա կապակցությամբ և մաղթում  Հայաստանի Հանրապետության բոլոր համայնքների աշխատակազմերին և ավագանիներին՝ բարեկեցություն, հաստատակամություն, նորանոր հաջողություններ իրենց իրավասություններն իրականացնելու պատվաբեր գործում:
